
 
 

 
 
 
 

Ek het Dinsdag, 7 

Desember 2010, die 

voorreg gehad om saam met 

Klaus die kollektegeld van 

Streek Rietvallei aan 

Horison Sorgsentrum te 

gaan oorhandig.  Dit is met 

„n knop op my maag en 

angs in my hart dat ek 

Dinsdagoggend daarheen 

gery het.  Klaus wou dit nie 

graag alleen doen nie en ek 

het besluit dit is nou my 

beurt om saam te gaan. 

 

Alle spanning het verdwyn toe 

die deur oopgemaak is deur 

Rita, die hoof van die sentrum.  

Met „n groot glimlag het sy ons 

verwelkom en dadelik koffie 

aangebied.  Wat my die meeste 

opgeval het is dat daar geen 

terneergedruktheid of treurige 

gesigte te bespeur is nie.  Toe 

die eerste bussie daar 

stilhou is almal 

opgekommandeer om te 

kom sing.  Een van die 

werkers het verjaar en almal 

het vir haar by die bussie 

“Veels Geluk” gaan 

toesing.  Almal ewe vrolik 

en opgeruimd. 

 

Een vir een het die bussies 

aangekom en almal is na 

hulle 

verskillende 

klassies 

geneem.  Rita 

het later vir 

ons die 

sentrum 

gewys en dan tref die werklikheid 

jou.  Kinders en volwassenes wat 

verstandelik en ook fisies 

gestremd is, word daar versorg. 

Dadelik besef jy die 

omvang van die werk 

wat daar gedoen word 

en die hartseer wat 

daarmee gepaard moet 

gaan. Twee etes per 

dag word aan almal 

voorsien en trots het sy 

vir ons van die 

dingetjies wat hulle in 

die klassies doen, 

gewys.  

 

Die plek is pragtig 

skoon en word baie 

goed onderhou.  Alles 

word met liefde 

gedoen.  Met groot 

dankbaarheid het sy die tjek van 

ons ontvang.  Die sentrum is baie 

afhanklik van skenkings.  Die 

geldjies kan baie goed gebruik 

word.  Daar besef jy baie gou 

hoeveel ons het om dankbaar 

voor te wees.  Dit was „n 

emosionele ervaring, maar ek is 

baie bly dat ek dit gedoen het.  Ek 

dink elkeen moet „n punt daarvan 

maak om minstens een keer saam 

te gaan om dit te ervaar.  

